
I Reformasi ini perlu
sekiranya Malaysia berhasrat

semula dan muncul kembali
sebagai sebuah negara yang

paling tinggi.if




Kajian Separuh Penggal Rancangan Malaysia Kesebelas
Ringkasan Eksekutif 3

PRAKATA

Kegembiraan yang dirasai berikutan kejayaan kita mengambil alih Kerajaan selepas Pilihan Raya Umum Ke-14 yang bersejarah pada 9
Mei 2018 adalah bersyarat — reformasi dan akauntabiliti menjadi tunggak pentadbiran.

Prasyarat ini menentukan bentuk Kerajaan baharu dan rakyat yang diperintah, yang pastinya akan membuka ruang kepada dasar
baharu dan reformasi institusi. Pada dasarnya, peralihan politik yang berlaku mencerminkan harapan rakyat ke arah ketelusan,
akauntabiliti fiskal dan reformasi sosioekonomi yang lebih meluas.

Reformasi ini perlu sekiranya Malaysia berhasrat untuk pulih, membangun semula dan muncul kembali sebagai sebuah negara yang
bangga dengan pencapaian dan kemampuan untuk bersaing pada peringkat yang paling tinggi. Harus di ingat, bahawa suatu ketika
dahulu kita pernah digelar sebagai Harimau Asia. Untuk bangkit semula, kita perlu menjajar semula tumpuan dan menyesuaikan
semula strategi kita.

Sehubungan itu, langkah reformasi ini termasuk menambah baik tadbir urus, mempercepat inovasi, melonjak produktiviti dan
meningkatkan industri dalam rantaian nilai yang lebih tinggi. Di samping itu, usaha ini juga meliputi langkah mempertingkat
kesejahteraan hidup rakyat, terutama dalam kalangan isi rumah berpendapatan 40% terendah (B40) dan mencapai pertumbuhan
inklusif.

Oleh itu, reformasi berani yang menyahut kehendak rakyat adalah penting untuk mencapai visi menjadi negara maju dan inklusif.

Kajian Separuh Penggal Rancangan Malaysia Kesebelas dengan Keutamaan dan Penekanan Baharu, bertujuan untuk mereformasi
dasar sedia ada dan menggariskan sasaran sosioekonomi yang disemak semula bagi tempoh 2018-2020. Kajian Separuh Penggal ini
telah mengambil kira aspirasi Kerajaan baharu, cabaran ekonomi dan trend global semasa. Usaha akan ditumpu bagi merangsang
pertumbuhan ekonomi di samping memastikan manfaat yang lebih besar kepada semua lapisan masyarakat.

Dalam hubungan ini, prinsip tadbir urus yang baik, institusi yang mantap serta integriti dan akauntabiliti yang lebih tinggi akan
diperkukuh untuk meliputi seluruh pentadbiran Kerajaan baharu bagi mencegah rasuah, ketirisan, penyelewengan dan salah guna
kuasa.

Malaysia Baharu perlu mempamerkan kekuatan, keyakinan dan harapan. Dengan mandat yang diberikan oleh rakyat, negara ini akan
maju ke hadapan dengan langkah yang yakin dan berani. Menyedari kejayaan yang telah dicapai pada masa lalu, kita pasti akan lebih
cemerlang pada masa hadapan.

Dengan ini, kita mampu membina sebuah negara yang makmur, harmoni dan inklusif.

/

DR. MAHATHIR BIN MOHAMAD
Perdana Menteri Malaysia
Putrajaya
18 Oktober 2018




KATA ALUAN

Kajian Separuh Penggal Rancangan Malaysia Kesebelas, 2016-2020: Keutamaan dan Penekanan Baharu menandakan satu

detik penting dalam sejarah pembangunan negara. Bahagian pertama Kajian Separuh Penggal menilai prestasi dua tahun pertama
Rancangan Malaysia Kesebelas, 2016-2017 yang dilaksanakan di bawah Kerajaan pimpinan Barisan Nasional. Lebih penting lagi,
bahagian kedua menggariskan keutamaan dan penekanan baharu untuk membina negara bagi memenuhi harapan rakyat dalam
tempoh akhir Rancangan, 2018-2020 di bawah Kerajaan Pakatan Harapan. Bidang keutamaan dan strategi dalam Kajian Separuh
Penggal yang berasaskan prinsip tadbir urus yang baik, institusi yang kukuh dan integriti yang lebih tinggi adalah mencerminkan
aspirasi Kerajaan baharu. Usaha ini menegaskan matlamat untuk menjadi sebuah negara maju dan inklusif serta merangka hala tuju
ke arah masa hadapan yang lebih baik.

Kerajaan akan mengimbangi objektif pertumbuhan ekonomi dan inisiatif pengukuhan fiskal bagi memastikan pembangunan yang
berterusan dan inklusif tanpa merencatkan prospek pertumbuhan. Justeru, projek pembangunan sosioekonomi berimpak tinggi
akan diteruskan bagi meningkatkan kesejahteraan rakyat. Selain itu, jurang pembangunan yang masih wujud antara negeri akan
dikurangkan dengan memberi penekanan yang lebih besar kepada negeri yang kurang membangun, terutamanya Sabah, Sarawak,
Kelantan, Terengganu, Kedah dan Perlis, bagi memastikan pertumbuhan wilayah yang lebih seimbang. Lebih banyak langkah juga
akan dilaksana untuk meningkatkan pendapatan dan kuasa beli rakyat, khususnya isi rumah berpendapatan 40% terendah (B40).

Melangkah ke hadapan, kita perlu sentiasa peka terhadap risiko dalam menghadapi kemungkinan berlakunya kejutan dan
ketidaktentuan ekonomi global seperti peningkatan kerentanan kewangan, perlindungan perdagangan dan ketegangan geopolitik.
Risiko dan cabaran ini menekankan kepentingan mempunyai dasar ekonomi yang anjal, pengurusan kewangan awam yang kukuh
dan kedudukan fiskal yang mampan. Dasar ekonomi makro perlu disesuaikan supaya mampu bertindak balas terhadap kejutan serta
dapat meningkatkan daya tahan ekonomi. Namun, beberapa pengorbanan sementara diperlukan dengan pencapaian pertumbuhan
ekonomi yang lebih sederhana dalam jangka pendek demi memastikan asas yang lebih kukuh ke arah pertumbuhan yang lebih
mampan dan inklusif dalam jangka panjang.

Kajian Separuh Penggal ini menggariskan enam tonggak bagi menyokong pertumbuhan yang inklusif dan pembangunan yang
mampan. Tonggak pertama bertujuan mereformasi tadbir urus ke arah meningkatkan ketelusan dan kecekapan perkhidmatan
awam, diikuti tonggak kedua bagi memperkukuh pembangunan inklusif dan kesejahteraan rakyat. Tonggak ketiga bertujuan untuk
mewujudkan pembangunan wilayah yang seimbang, sementara tonggak keempat adalah untuk memperkasa modal insan. Tonggak
kelima memberi tumpuan untuk meningkatkan kemampanan alam sekitar melalui pertumbuhan hijau. Tonggak terakhir meletakkan
asas untuk memperkukuh pertumbuhan ekonomi meliputi semua sektor ekonomi.

Marilah kita bersama-sama, Kerajaan, sektor swasta dan rakyat membingkai muafakat untuk memastikan kejayaan pelaksanaan
keutamaan dan penekanan baharu ini dalam tempoh akhir Rancangan. Kerajaan baharu ini akan memastikan bahawa manfaat
pembangunan akan dapat dinikmati oleh semua. Kita hendaklah terus berusaha bersungguh-sungguh dan berkhidmat dengan penuh
integriti untuk menunaikan amanah yang diberi kepada kita bagi memacu negara tercinta ini ke tahap yang lebih tinggi.

—

o

MOHAMED AZMIN ALI
Menteri Hal Ehwal Ekonomi
Putrajaya
18 Oktober 2018

Pendahuluan

Rancangan Malaysia Kesebelas (RMKe-11), 2016-2020, merupakan fasa terakhir ke
arah mencapai negara maju dan inklusif selaras dengan Wawasan 2020. RMKe-11
yang bertemakan ‘Pertumbuhan Berpaksikan Rakyat” memberi tumpuan kepada
kemakmuran dan kesejahteraan rakyat. Kajian Separuh Penggal (KSP) RMKe-11 ini
melaporkan prestasi yang telah dicapai dalam tempoh 2016-2017 dan menggariskan
dasar serta strategi sosioekonomi yang dijajar semula untuk tempoh 2018-2020
dengan mengambil kira keutamaan Kerajaan baharu berikutan Pilihanraya Umum
ke-14. Kerajaan komited untuk menambah baik tadbir urus dan ketelusan dalam
memastikan kesejahteraan rakyat yang lebih baik.

Dokumen KSP RMKe-11 terbahagi kepada dua bahagian dengan Bahagian |
melaporkan prestasi outcome terpilih, sasaran, strategi dan inisiatif sepanjang
tempoh kajian semula, 2016-2017. Sementara itu, Bahagian Il melakarkan hala tuju
ke arah Malaysia yang lebih baik dalam tempoh akhir Rancangan, 2018-2020. Dalam
hal ini, keutamaan dan penekanan baharu berasaskan enam tonggak akan tertumpu
kepada mereformasi tadbir urus dan menambah baik penyampaian perkhidmatan
awam, meningkatkan pembangunan inklusif dan kesejahteraan, menuju ke arah
pembangunan wilayah yang seimbang, memperkasa modal insan, memastikan
kemampanan alam sekitar dan memperkukuh pertumbuhan ekonomi.

Bahagian I:
Prestasi, 2016-2017

Dalam tempoh kajian semula, ekonomi negara mencatat
pertumbuhan sederhana dengan sokongan permintaan dalam
negeri yang kukuh walaupun persekitaran global adalah
mencabar. Pertumbuhan ekonomi dan pelbagai program
berpaksikan rakyat telah memberi manfaat dan meningkatkan
kesejahteraan rakyat dari segi pendapatan yang lebih tinggi,
peluang pekerjaan yang lebih baik, penjagaan kesihatan

yang lebih berkualiti, perumahan mampu milik yang lebih
banyak dan persekitaran hidup yang lebih selamat. Walau
bagaimanapun, ketidaksamaan sosioekonomi merentas negeri,
kadar pengangguran yang tinggi dalam kalangan belia dan kos
sara hidup yang meningkat merupakan antara beberapa isu
yang menyebabkan pertumbuhan kurang dirasai oleh rakyat.
Keadaan ini mengakibatkan objektif ke arah menjadi negara
maju dan inklusif kurang bermakna.

Pencapaian Ekonomi

Dalam tempoh kajian semula, ekonomi negara mencatat
pertumbuhan purata sebanyak 5.1% setahun, berada dalam
sasaran asal antara 5% hingga 6%. Walaupun berhadapan
dengan persekitaran luar yang mencabar berikutan permintaan
global yang sederhana dan harga komoditi yang rendah,
keluaran dalam negeri kasar (KDNK) pada tahun 2016 mencatat
pertumbuhan sederhana sebanyak 4.2% yang disokong oleh
asas ekonomi yang kukuh. Pertumbuhan terus mengukuh pada
kadar 5.9% pada tahun 2017 berikutan pemulihan ekonomi
global serta didorong terutama oleh permintaan dalam negeri
dan pertumbuhan secara menyeluruh dalam semua sektor
ekonomi. Sektor luar turut menyumbang secara positif kepada

ekonomi melalui perdagangan global yang mengembang lebih
kukuh dan pemulihan harga komoditi. Inflasi kekal terkawal
pada kadar purata sebanyak 2.9% setahun sementara ekonomi
terus berada dalam guna tenaga penuh. Akaun semasa
imbangan pembayaran terus mencatat lebihan meskipun
semakin mengecil.

Isu struktur ekonomi, termasuk kebergantungan kepada faktor
pengeluaran tradisional dan kurangnya tumpuan terhadap
produktiviti bagi memacu pertumbuhan terus memberi kesan
kepada pengembangan ekonomi. Pelaburan lebih tertumpu
kepada struktur fizikal berbanding jentera dan peralatan

yang diperlukan untuk melonjakkan keupayaan produktif
ekonomi. Selain itu, industri masih berada pada tahap rantaian
nilai pengeluaran yang rendah dan oleh itu tidak dapat
mewujudkan lebih banyak pekerjaan dalam kategori mahir. Di
samping itu, ruang fiskal yang kecil mengekang Kerajaan untuk
membiayai program dan projek pembangunan.

Teras Strategik dan Pemacu
Perubahan

RMKe-11 mengandungi enam teras strategik dan enam
pemacu perubahan bagi meneraju peralihan ke arah mencapai
negara maju dan inklusif. Teras strategik ini bertujuan untuk
menangani cabaran dalam pembangunan sosial, ekonomi

dan alam sekitar serta mempercepat pertumbuhan ekonomi
bagi memenuhi keperluan rakyat. Teras strategik dan pemacu
perubahan adalah seperti yang ditunjukkan dalam Paparan /.

Kajian Semula Teras Strategik

Teras 1

Teras 1, memperkukuh inklusiviti ke arah masyarakat yang
saksama, bertujuan untuk memastikan semua kumpulan
masyarakat mengambil bahagian dalam ekonomi dan
memperoleh manfaat daripada kemakmuran ekonomi tanpa
mengira jantina, etnik, status sosioekonomi dan lokasi
geografi. Di bawah pendekatan pembangunan inklusif, teras
ini memberi penekanan kepada penyediaan peluang yang
saksama kepada isi rumah untuk meningkatkan pendapatan
dan kesejahteraan di samping menangani ketidaksamarataan
pendapatan. Secara khusus, teras ini memberi tumpuan
untuk meningkatkan pendapatan kumpulan isi rumah
berpendapatan 40% terendah (B40), memperkasa masyarakat,
mentransformasi kawasan luar bandar, mempercepat
pertumbuhan wilayah dan memperkukuh Komuniti

Ekonomi Bumiputera (BEC). Dalam tempoh kajian semula,
ketidaksamarataan pendapatan secara keseluruhan terus
berkurang berikutan peningkatan pendapatan bulanan

isi rumah B40. Indeks Kesejahteraan Keluarga 2016 yang
mengukur kesejahteraan keluarga bertambah baik, namun
pada kadar yang sederhana.

Kualiti hidup masyarakat luar bandar telah dipertingkat melalui
penyediaan infrastruktur dan perkhidmatan asas serta peluang
ekonomi yang bertambah baik. Usaha untuk mengurangkan
ketidaksamaan antara wilayah telah menghasilkan kemasukan
pelaburan yang lebih tinggi dan mewujudkan lebih banyak
peluang pekerjaan di lima koridor ekonomi wilayah. Inisiatif
dan program bagi memperkukuh BEC telah meningkatkan
penyertaan Bumiputera dalam keusahawanan dan pekerjaan
mahir. Di sebalik kemajuan yang dicapai, masih wujud isu dan
cabaran dalam memperkukuh inklusiviti untuk rakyat. Isu dan
cabaran ini termasuk penyertaan ekonomi yang rendah dalam
kalangan isi rumah B40, pemilikan aset kewangan dan bukan
kewangan Bumiputera yang terhad, pertambahan populasi
yang semakin menua dan ketidaksamaan antara negeri dan
wilayah serta kawasan bandar dan luar bandar.

Teras 2, meningkatkan kesejahteraan rakyat, menetapkan
sasaran untuk meningkatkan taraf dan kualiti hidup rakyat
tanpa mengira latar belakang sosioekonomi dan lokasi
geografi. Dalam hal ini, tumpuan diberi untuk meningkatkan
penjagaan kesihatan yang berkualiti, menyediakan perumahan
mampu milik, melaksana pelbagai program pencegahan
jenayah dan keselamatan jalan raya, memupuk kesepaduan
sosial dan perpaduan nasional serta menggalakkan gaya
hidup aktif. Penyediaan penjagaan kesihatan yang berkualiti
dengan kos berpatutan telah meningkatkan tahap kesihatan
dan kesejahteraan rakyat secara menyeluruh. Program
perumahan mampu milik, terutama perumahan awam, telah
menyumbang kepada peningkatan pemilikan rumah dalam
kalangan isi rumah miskin serta berpendapatan rendah dan
sederhana. Sementara itu, langkah pencegahan jenayah telah
mengurangkan jenayah indeks dan meningkatkan persepsi
rasa selamat. Inisiatif dan program untuk meningkatkan
keselamatan jalan raya telah mengurangkan kadar
kemalangan.

Pelbagai program telah dilaksana bagi memupuk kesepaduan
sosial dan perpaduan nasional yang lebih baik dalam kalangan
rakyat. Dalam hal ini, Sukan Asia Tenggara

(Sukan SEA) Kuala Lumpur 2017 telah menarik penyertaan
lebih daripada 10,000 sukarelawan dan menyatukan

rakyat daripada semua lapisan masyarakat. Di samping itu,
penyertaan masyarakat yang lebih meluas dalam pelbagai
aktiviti sukan dan pencapaian yang membanggakan oleh atlet
kebangsaan pada peringkat antarabangsa telah mendorong
lebih ramai rakyat terlibat dalam sukan. Sementara itu, masih
wujud kebimbangan dalam meningkatkan kesejahteraan rakyat
terutama kenaikan harga rumah, peningkatan beban penyakit,
pertambahan penagih dadah baharu dan ancaman jenayah
siber.



)
| Teras 3

Teras 3, meningkatkan pembangunan modal insan untuk negara
maju, bertujuan untuk menghasilkan modal insan yang memiliki
pengetahuan, kemahiran dan sikap yang bersesuaian untuk berjaya
dalam ekonomi global. Malaysia terus mencatat guna tenaga
penuh dengan produktiviti buruh yang meningkat. Di samping

itu, pengambilan pelajar dalam program Pendidikan dan Latihan
Teknikal dan Vokasional (TVET) telah meningkat berikutan usaha
berterusan dalam mempromosi TVET menerusi pelbagai program
dan inisiatif. Sistem akreditasi yang diharmoni telah dibangun dan
disepadukan dalam Kerangka Kelayakan Malaysia yang disemak
semula. Akta Pembangunan Sumber Manusia Berhad 2001 telah
dipinda untuk memperluas liputan kepada lebih banyak subsektor
perkhidmatan, justeru meningkatkan jumlah pekerja yang layak
untuk menjalani latihan di bawah Tabung Pembangunan Sumber
Manusia. Sementara itu, enrolmen dalam pendidikan rendah,
menengah dan semua peringkat pengajian di institusi pendidikan
tinggi (IPT) telah meningkat manakala lebih banyak universiti
awam telah diberi status autonomi, iaitu sebanyak 17 daripada 20
universiti awam.

Beberapa isu dan cabaran terus mengekang pembangunan modal
insan termasuk pewujudan pekerjaan yang tidak mencukupi
dalam kategori mahir, kebergantungan terhadap pekerja asing
berkemahiran rendah dan guna tenaga tidak penuh dalam
kalangan siswazah. Sementara itu, lanskap TVET adalah tidak
bersepadu kerana program TVET ditawarkan oleh pelbagai institusi
termasuk agensi di bawah kementerian yang berbeza, pusat
pembangunan kemahiran negeri dan institusi swasta. Program
TVET yang ditawarkan pada kebiasaannya adalah hampir sama,
namun mempunyai dua standard akreditasi yang berbeza serta
kurang bidang pengkhususan. Pada masa yang sama, prestasi
murid dalam dua penilaian pada peringkat antarabangsa, iaitu
Trend in International Mathematics and Science Study (TIMSS)

dan Programme for International Students Assessment (PISA) yang
masih di bawah paras purata telah mencetuskan kebimbangan
terhadap kualiti pendidikan asas. Selain itu, aktiviti untuk
penyelidikan, pembangunan dan inovasi adalah tidak terselaras
dan berasingan akibat kurangnya kerjasama antara IPT awam dan
institusi penyelidikan serta industri.

Teras 4

Teras 4, menuju ke arah pertumbuhan hijau bagi
mempertingkat kemampanan dan daya tahan, memberi
tumpuan kepada kepentingan sumber asli dan kemampanan
alam sekitar dalam memastikan pertumbuhan ekonomi yang
berterusan dan daya tahan negara terhadap perubahan

iklim dan bencana. Beberapa perundangan, dasar dan pelan
tindakan baharu telah diperkenal manakala mekanisme
pembiayaan sedia ada diperkukuh untuk menyokong
pelaksanaan inisiatif hijau. Di samping itu, usaha telah diambil
untuk menggalakkan penerimagunaan konsep penggunaan
dan pengeluaran mampan (SCP) merentas sektor ekonomi
termasuk pelaksanaan inisiatif perolehan hijau Kerajaan (GGP)
bagi merangsang pertumbuhan pasaran hijau.

Langkah mitigasi dan adaptasi terhadap perubahan iklim serta
mengurangkan risiko bencana turut dilaksana. Jumlah kapasiti
terpasang tenaga boleh baharu telah meningkat dalam
tempoh kajian semula. Sementara itu, Malaysian Carbon
Reduction and Environmental Sustainability Tool telah diterima
guna untuk menggalakkan pembinaan bangunan mesra alam.
Penubuhan Agensi Pengurusan Bencana Negara pula telah
memperkukuh pengurusan risiko bencana. Di samping itu,
Dasar Kepelbagaian Biologi Kebangsaan, 2016-2025, telah
dirangka untuk memastikan pemuliharaan dan penggunaan
sumber secara mampan. Lebih banyak kawasan terestrial dan
air daratan serta pesisir pantai dan marin telah diwartakan
sebagai kawasan perlindungan. Walau bagaimanapun,
beberapa isu dan cabaran masih perlu ditangani untuk

terus mempercepat pertumbuhan hijau. Isu dan cabaran ini
termasuk berkaitan tadbir urus, teknologi dan produk hijau
yang terhad, kemerosotan sumber asli serta isu berkaitan
alam sekitar seperti pencemaran, perubahan iklim dan risiko
bencana.

Teras 5

Teras 5, memperkukuh infrastruktur bagi menyokong
pertumbuhan ekonomi, menyediakan asas untuk
memperkukuh pengembangan ekonomi dan menyediakan
persekitaran yang boleh menyokong pertumbuhan.
Pelaburan yang besar dalam infrastruktur bertujuan untuk
memastikan akses yang lebih baik kepada perkhidmatan,
utiliti dan kemudahan asas. Pelaburan ini telah menyediakan
sistem pengangkutan yang lebih bersepadu, meningkatkan
kecekapan sektor logistik, menambah baik liputan dan kualiti
perkhidmatan jalur lebar serta memperluas akses kepada
bekalan air bersih dan elektrik. Dua projek infrastruktur utama
telah siap dalam tempoh kajian semula, iaitu Transit Aliran
Massa 1 (MRT 1) dan Transit Aliran Ringan 2 (LRT 2).

Fasiliti terapung gas asli cecair milik PETRONAS yang terletak
di luar pesisir pantai Bintulu, Sarawak telah beroperasi

pada tahun 2016 dan pembinaan Terminal Regasifikasi

2 di Pengerang, Johor yang siap pada tahun 2017 telah
memperkukuh jaminan bekalan tenaga. Walau bagaimanapun,
pembangunan infrastruktur terus terjejas disebabkan oleh isu
dan cabaran, seperti kekurangan penyelarasan dalam sektor
pengangkutan dan tenaga serta kemampanan kewangan
dalam perkhidmatan air dan syarat kawal selia berkaitan
infrastruktur jalur lebar. Perkongsian mod pengangkutan awam
masih rendah meskipun rangkaian pengangkutan awam telah
bertambah baik. Keadaan ini disebabkan, antara lain, oleh
ketidakcukupan ketersambungan batuan pertama dan terakhir
serta sikap masyarakat yang keberatan untuk beralih kepada
mod pengangkutan awam.

£
&dﬁ Teras 6

Teras 6, merekayasa pertumbuhan ekonomi untuk peningkatan
kemakmuran, merangka strategi untuk mempercepat
pertumbuhan ekonomi yang dipacu oleh aktiviti bernilai tinggi dan
berintensifkan pengetahuan. Sebahagian besar sektor mencatat
pertumbuhan dengan sektor pembuatan mencapai kadar
pertumbuhan melebihi sasaran. Pertumbuhan ini disumbang
terutama oleh subsektor elektrikal dan elektronik, kimia dan
produk kimia serta kelengkapan pengangkutan. Sementara itu,
pertumbuhan dalam sektor perkhidmatan didorong terutama oleh
subsektor perdagangan borong dan runcit berikutan sentimen
pengguna dan keadaan pasaran yang lebih baik. Pertumbuhan
dalam sektor pembinaan dipacu oleh pelaksanaan projek besar
berkaitan petrokimia, pengangkutan dan utiliti. Peningkatan
produktiviti telah dicatat dalam sebilangan besar sektor,
sebahagiannya disumbang oleh penggunaan jentera baharu dan
teknologi yang inovatif. Walau bagaimanapun, ketidakstabilan
harga komoditi global serta keadaan cuaca yang tidak menentu
telah menyebabkan pertumbuhan yang lebih perlahan dalam
sektor pertanian.

Dalam tempoh kajian semula, pertumbuhan nilai ditambah

bagi perusahaan kecil dan sederhana (PKS) sebanyak 6.2%
adalah melebihi KDNK nasional sebanyak 5.1%. Pertumbuhan
ini sebahagian besar dipacu oleh subsektor perdagangan
borong dan runcit serta makanan dan minuman. PKS juga
menyumbang secara positif kepada pertumbuhan guna tenaga
dalam sektor perkhidmatan, pembuatan dan pembinaan. Walau
bagaimanapun, sumbangan PKS kepada KDNK dan eksport kekal
rendah. Cabaran yang berterusan dalam sektor ekonomi seperti
rangka kerja kawal selia yang rumit, produktiviti yang rendah,
kebergantungan terhadap pekerja asing berkemahiran rendah
dan penerimagunaan teknologi yang rendah masih menjadi
kebimbangan. Di samping itu, masih terdapat jurang dalam
kemahiran khusus yang diperlukan oleh tenaga kerja untuk
memanfaatkan kemajuan teknologi. Usaha pengantarabangsaan
turut dikekang oleh kekurangan kefahaman mengenai pasaran
luar negara, jaringan kerjasama yang terhad dan ketidakupayaan
untuk bersaing.



Mentransformasi Perkhidmatan Awam
untuk Produktiviti

Selain daripada enam teras strategik, pelbagai program dan
inisiatif telah dilaksana bagi menambah baik penyampaian
perkhidmatan awam melalui peluasan jangkauan
perkhidmatan kepada rakyat. Penekanan yang lebih diberi
kepada usaha mentransformasi sektor awam supaya lebih
berpaksikan rakyat menerusi pendekatan keseluruhan
kerajaan. Objektif penekanan ini adalah untuk menjadikan
perkhidmatan awam mempunyai struktur yang kejat dan
dinamik, bakat yang kompeten, sistem pengurusan projek yang
berkesan dan pihak berkuasa tempatan yang cekap. Dalam
hal ini, perkhidmatan awam telah mengambil pendekatan
yang kreatif dan inovatif bagi meningkatkan kualiti dan
keberkesanan sistem penyampaian pada semua peringkat.

Kemajuan telah dicatat dalam menambah baik penyampaian
perkhidmatan awam. Sorotan pencapaian utama termasuk
penggabungan 508 perkhidmatan pihak berkuasa pelesenan
melalui gerbang tunggal portal MalaysiaBiz serta ketersediaan
174 aplikasi mudah alih bagi perkhidmatan kerajaan.
Sementara itu, 252 skim perkhidmatan telah dirasionalisasi
kepada 240 skim bagi tujuan mewajarkan saiz perkhidmatan
awam. Selain itu, ekspektasi komuniti juga dijadikan sebagai
satu daripada indikator dalam Sistem Penarafan Bintang
Pihak Berkuasa Tempatan (SPB-PBT) bagi menunjukkan usaha
pihak berkuasa tempatan dalam memenuhi keperluan rakyat.
Walaupun terdapat kemajuan, masih wujud beberapa isu
yang perlu ditangani berkaitan dengan ketelusan, integriti dan
akauntabiliti serta harapan rakyat yang lebih tinggi terhadap
kualiti perkhidmatan awam.

Kajian Semula Pemacu Perubahan

Meningkatkan taraf isi rumah B40 ke arah masyarakat

kelas menengah. Pendapatan purata bulanan isi rumah B40
telah meningkat daripada RM2,537 pada tahun 2014 kepada
RM2,848 pada tahun 2016 manakala pendapatan penengah

isi rumah meningkat daripada RM2,629 kepada RM3,000.

Dari segi strata, pendapatan purata bulanan isi rumah B40 di
luar bandar meningkat daripada RM1,760 kepada RM1,969
sementara pendapatan bulanan penengah meningkat
daripada RM1,797 kepada RM2,012 dalam tempoh yang sama.
Pendapatan purata bulanan isi rumah B40 di bandar pula
meningkat daripada RM2,928 kepada RM3,262 sementara
pendapatan bulanan penengah meningkat daripada RM3,095
kepada RM3,367. Pendapatan yang bertambah baik ini
mencerminkan kejayaan keseluruhan bagi inisiatif yang diambil
untuk meningkatkan pendapatan isi rumah B40.

Mengupayakan Pendidikan dan Latihan Teknikal dan
Vokasional yang diterajui industri. Institusi TVET daripada
pelbagai kementerian telah bekerjasama dengan industri
untuk memacu lebih banyak usaha sama dalam memastikan
kualiti lepasan TVET. Sistem Latihan Dual Nasional yang
menyediakan tempat latihan berorientasikan industri telah
memberi manfaat kepada 20,975 pelatih pada tahun 2017.
Sistem akreditasi yang diharmoni telah dibangunkan sebagai
panduan yang jelas mengenai laluan pendidikan dalam
akademik dan TVET serta mewujudkan definisi seragam untuk
TVET. Di samping itu, TVET Malaysia telah dilancarkan untuk
memperkemas pengurusan dan pelaksanaan program TVET
oleh pelbagai kementerian.

Melaksana pertumbuhan hijau. Inisiatif GGP telah dilaksana
oleh semua kementerian dan agensi pada tahun 2017
melibatkan 20 produk dan perkhidmatan. Nilai GGP meningkat
daripada RM137.7 juta pada tahun 2016 kepada RM286.3
juta pada tahun 2017. Di samping itu, sukuk hijau pertama
dengan nilai terbitan permulaan sebanyak RM250 juta telah
dilancarkan pada tahun 2017 dan diikuti dengan terbitan
tambahan sebanyak RM1 bilion. Sementara itu, kadar kitar
semula sisa isi rumah meningkat daripada 15.7% pada tahun
2015 kepada 24.6% pada tahun 2017. Roadmap for System of
Environmental-Economic Accounting, 2016-2020 juga telah
dirangka untuk mengukur keberkesanan dasar pembangunan

terutama daripada segi penggunaan sumber asli. Kajian Awal
Pengurusan Permintaan Tenaga telah siap pada tahun 2017
dan dijadikan sebagai panduan bagi penyediaan pelan induk
pengurusan permintaan tenaga yang menyeluruh. Pelan induk
ini akan merangkumi keseluruhan spektrum sektor tenaga
termasuk tenaga elektrik dan termal serta penggunaan tenaga
dalam sektor pengangkutan.

Meningkatkan potensi produktiviti. Blueprint Produktiviti
Malaysia telah dilancarkan pada tahun 2017 untuk
melonjakkan produktiviti nasional. Blueprint tersebut
mengandungi strategi yang menyeluruh dan pelan tindakan
terperinci dengan sasaran dan garis masa yang spesifik bagi
pelaksanaan inisiatif produktiviti pada peringkat nasional,
sektor dan perusahaan. Dalam tempoh kajian semula,
produktiviti pelbagai faktor menyumbang sebanyak 37.8%
kepada pertumbuhan ekonomi, lebih rendah daripada sasaran
40% tetapi lebih baik berbanding 23.7% dalam tempoh
Rancangan Malaysia Kesepuluh. Produktiviti buruh negara
telah meningkat daripada RM75,634 bagi setiap pekerja pada
tahun 2015 kepada RM81,268 pada tahun 2017, menunjukkan
pertumbuhan purata sebanyak 3.7% setahun. Peningkatan
tersebut dipacu oleh intensiti modal yang lebih tinggi dalam
ekonomi, menyebabkan pertumbuhan guna tenaga yang

lebih rendah khususnya dalam kategori separuh mahir dan
berkemahiran rendah.

Menjana kekayaan melalui inovasi. Pelbagai inisiatif telah
dilaksana untuk menggalakkan inovasi pada peringkat
perusahaan dan masyarakat. Inovasi pada peringkat
perusahaan memberi tumpuan kepada usaha meningkatkan
penyelidikan berasaskan permintaan terutama melalui
kerjasama industri dengan akademia serta penyediaan
insentif dalam bentuk geran separa untuk membantu syarikat
tempatan meningkatkan inovasi dan daya saing. Dalam

tempoh kajian semula, kerjasama melalui pelbagai perantara
memberi manfaat kepada 1,196 syarikat manakala penyediaan
Dana Pengkomersialan Penyelidikan dan Pembangunan dan
Dana Perolehan Teknologi memberi manfaat kepada 74
syarikat. Sementara itu, inovasi pada peringkat masyarakat
telah dipertingkat melalui pendekatan keseluruhan masyarakat
dengan pelaksanaan 164 projek inovasi sosial dan pengenalan
model pembiayaan sosial.

Melabur dalam bandar berdaya saing. Kajian Pelan Induk
Daya Saing Bandar yang dilaksana bagi empat bandar utama
jaitu Wilayah Persekutuan Kuala Lumpur, Johor Bahru,
Kuching dan Kota Kinabalu berada pada pelbagai peringkat
pelaksanaan. Pada masa yang sama, beberapa inisiatif telah
dilaksana untuk meningkatkan daya saing bandar utama
termasuk penyediaan pengangkutan awam yang lebih baik,
pembinaan lebih banyak perumahan mampu milik, peluasan
inisiatif pendigitalan dan penambahbaikan pengurusan sisa.
Inisiatif ini akan meningkatkan lagi daya huni dan merangsang
pertumbuhan ekonomi di bandar tersebut.

Agenda 2030 bagi Pembangunan
Mampan

Malaysia sentiasa menerima pakai pembangunan mampan
dalam agenda nasional. Dalam hal ini, komitmen kepada
Agenda 2030 bagi Pembangunan Mampan (Agenda 2030)
telah dijajarkan dengan strategi dan inisiatif RMKe-11

bagi menyokong Matlamat Pembangunan Mampan (SDG).
Fasa pertama pelan hala tuju sedang dibangunkan untuk
menyediakan panduan bagi kelancaran pelaksanaan 17

SDG. Pelan hala tuju tersebut mengambil kira kapasiti dan
keupayaan negara dalam mencapai matlamat dan sasaran yang
ditetapkan dalam Agenda 2030. Penjajaran SDG kepada teras
RMKe-11 adalah seperti yang ditunjukkan dalam Kotak |.

Penjajaran SDG kepada Teras Strategik Rancangan Malaysia Kesebelas

Bahagian II:

Keutamaan dan Penekanan Baharu, 2018-2020

Prestasi ekonomi pada peringkat makro adalah baik dalam
tempoh kajian semula. Namun, ketidaksamaan merentas
negeri dan tahap pendapatan yang rendah dalam kalangan
isi rumah B40 serta isu struktur dalam ekonomi yang
berpanjangan masih berterusan. Walaupun kadar inflasi
secara relatif adalah rendah, kos sara hidup semakin
meningkat dan terus membebankan isi rumah B40. Kadar
pengangguran dalam kalangan belia adalah tinggi secara
relatif walaupun negara mencapai guna tenaga penuh. Dari
segi struktur, kebanyakan industri masih berada pada tahap
yang rendah dalam rantaian nilai pengeluaran walaupun
pelbagai insentif telah disediakan, seterusnya mengehadkan
pewujudan pekerjaan dalam kategori mahir. Keadaan ini
bertambah teruk berikutan akses yang mudah kepada pekerja
asing berkemahiran rendah yang menghalang industri
beralih kepada intensif modal dan seterusnya menjejaskan
pertumbuhan upah.

Cabaran ini, antara lain telah memberi kesan kepada kuasa
beli dan kesejahteraan rakyat serta menjejaskan usaha ke arah
mencapai negara maju dan inklusif. Keadaan ini bertambah
serius dengan pendedahan amalan fiskal yang tidak teratur,
tuduhan rasuah dan isu lain mengenai tadbir urus yang
berlaku dalam Kerajaan terdahulu. Di samping itu, data rasmi
terdahulu mengenai hutang awam yang tidak mengambil

kira liabiliti luar jangka dan komitmen daripada pajakan
kewangan, tidak menggambarkan tanggungan kewangan
Kerajaan Persekutuan secara menyeluruh. Keadaan ini

telah mengakibatkan defisit kepercayaan terhadap Kerajaan
terdahulu.

Prospek Ekonomi Makro

Dalam melangkah ke hadapan, keutamaan dasar akan
mengimbangi objektif pengukuhan fiskal dan memastikan
pertumbuhan inklusif. KDNK disasarkan berkembang antara
4.5% hingga 5.5% setahun dalam tempoh akhir Rancangan,
2018-2020. Pertumbuhan ini akan dipacu oleh peningkatan
produktiviti dan permintaan dalam negeri yang mampan
seperti ditunjukkan dalam matlamat pelbagai dimensi

peringkat makro yang disemak semula. Matlamat tersebut
akan diteruskan serentak dengan aspek kualitatif melalui
pelbagai tonggak dasar yang berkaitan bagi memastikan
pertumbuhan ekonomi yang inklusif.

Berdasarkan sasaran pertumbuhan ekonomi tersebut,
pendapatan per kapita dijangka mencecah RM47,720 atau
ASS$11,700 pada tahun 2020, iaitu di bawah anggaran

paras pendapatan minimum negara berpendapatan tinggi.
Malaysia dijangka akan melepasi paras ini menjelang tahun
2024. Namun begitu, matlamat untuk menjadi negara maju
dan inklusif bukan sekadar mencapai status berpendapatan
tinggi kerana pencapaian ini perlu diiringi dengan kuasa

beli rakyat yang lebih tinggi. Pada masa yang sama, aspirasi
untuk menjadi negara maju memerlukan Malaysia turut maju
dalam pelbagai dimensi lain, seperti ekonomi, politik, budaya,
psikologi, rohani dan sosial.

Reformasi fiskal dan tadbir urus serta merta adalah penting
untuk mengukuhkan lagi kedudukan fiskal Kerajaan dan
menguntukkan lebih banyak sumber bagi meningkatkan
pembangunan sosioekonomi negara. Pelaksanaan segera
reformasi ini adalah perlu untuk memastikan kemampanan
ekonomi. Walau bagaimanapun, langkah dasar berstruktur
serta program dan projek pembangunan berimpak tinggi akan
terus dilaksana melalui kaedah yang lebih telus dan mampan.

Tonggak Dasar

Dalam mengorak langkah ke hadapan dan mengambil kira
keperluan untuk bertindak balas dengan berkesan kepada
cabaran global serta memenuhi aspirasi Kerajaan baharu,
enam tonggak telah dikenal pasti bagi meletakkan negara
pada landasan yang betul ke arah matlamat tersebut. Enam
tonggak ini akan menyediakan tumpuan pembangunan yang
baharu dengan 19 bidang keutamaan dan 66 strategi sejajar
dengan hala tuju baharu Kerajaan untuk terus melonjakkan
pertumbuhan ekonomi. Enam tonggak tersebut adalah seperti
yang ditunjukkan dalam Paparan II.

Paparan Il
Enam Tonggak Kajian Separuh Penggal, Rancangan Malaysia Kesebelas

T,
=@
=

Tonggak | Tonggak Il Tonggak IlI

Mereformasi tadbir urus Memperkukuh Menuju ke arah
ke arah meningkatkan . pembangunan inklusif dan pembangunan wilayah

ketelusan dan kecekapan kesejahteraan rakyat yang seimbang
perkhidmatan awam : z

4 Bidang Keutamaan 2 Bidang Keutamaan 3 Bidang Keutamaan
12 Strategi : 9 Strategi : 12 Strategi

Tonggak IV Tonggak V Tonggak VI

Memperkasa modal insan Mempertingkat Memperkukuh
:  kemampanan alam sekitar pertumbuhan ekonomi

melalui pertumbuhan hijau

4 Bidang Keutamaan 3 Bidang Keutamaan 3 Bidang Keutamaan
11 Strategi 9 Strategi 13 Strategi

Matlamat Pelbagai Dimensi, 2018-2020: Sasaran Dipinda dengan
Keutamaan dan Penekanan Baharu

Matlamat diperkukuhkan dengan aspek kualitatif melalui tonggak berkaitan

KDNK berkembang ... dengan jurang pembangunan . )
sebanyak 4.5-5.5% antara negeri berkurang » Tonggak 11l: Menuju ke
setahun bagi tempoh arr_;\h Pembangur?an
2018-2020 Wilayah yang Seimbang
Produktiviti buruh meningkat p .
kepada RIMS8,450 pada /-\ ... dengan jurang Tonzgak VI:
’ syt ; P ggak VI: Memperkukuh
tahun 2020 daripada | produktiviti antara industri ’ -
RM81,268 pada tahun F2)017 mengecil P A U E el
...dengan jurang Tonggak IlI:
PNK per kapita meningkat kepada pendapatan antara l;/é;rrg;e;‘r;(:::: Tonggak 111: Menuju ke
RM47,720 pada tahun 2020 daripada | zzieI:L::;':ou;?ng B Inklusif dan arah Pembangunan
RM41,093 pada tahun 2017 N i i
P rakyat yang lebih Kesejahteraan Wilayah yang Seimbang
tinggi Rakyat

Pampasan pekerja (CE) kepada
KDNK meningkat kepada 38%
pada tahun 2020 daripada 35.2%
pada tahun 2017

Tonggak IV: Memperkasa
Modal Insan

... dengan CE bagi sektor
pertanian dan e
perkhidmatan meningkat

Pendapatan purata bulanan isi rumah

meningkat kepada RIVI8,960 pada ... dengan pendapatan isi
tahun 2020 daripada RM6,958 pada (LY A} rumahB40 meningkat .y Tonggak Il: Memperkukuh Pembangunan
tahun 2016 \4Us/ secara pantas dan mampan Inklusif dan Kesejahteraan Rakyat

Indeks Kesejahteraan
Rakyat Malaysia meningkat Tonggak Il: Memperkukuh

sebanyak 1.7% setahun ... dengan aspek sosial dan - Eemt)ar:ltgunan knl;(lus;f dan
bagi tempoh 2018-2020 » esejahteraan Rakya

ekonomi yang lebih seimbang

Ringkasan Strategi Ekonomi Makro, Rancangan Malaysia Kesebelas,

2016-2020

Strategi utama ekonomi makro disesuaikan untuk mengambil kira

perkembangan baharu

Memacu produktiviti pada
peringkat nasional, sektor
dan perusahaan bagi

memastikan pertumbuhan
yang mampan dan inklusif

Menggalakkan pelaburan
berkualiti bagi meneraju
pertumbuhan ekonomi

Melaksana inisiatif untuk
beralih kepada rantaian
nilai yang lebih tinggi

Mengukuhkan eksport dan
mengurus import untuk
menambah baik imbangan
pembayaran

Memberi penekanan
kepada langkah
pengukuhan fiskal untuk
memastikan kemampanan
dalam jangka sederhana

Mengukuhkan kerjasama antara kerajaan, industri dan akademia bagi memastikan penawaran bakat yang
sedia untuk industri adalah mencukupi

Menggalakkan pendigitalan operasi perniagaan dan penerimagunaan teknologi secara lebih meluas untuk
mengambil manfaat daripada 4IR

Mempercepat pelaksanaan reformasi kawal selia bagi memudah cara urusan menjalankan perniagaan
Melaksana inisiatif produktiviti pada peringkat sektor dengan penubuhan sembilan Nexus Produktiviti
Merangka intervensi yang sistematik dan berstruktur pada peringkat perusahaan melalui program
produktiviti perusahaan serta perantara R&D sedia ada

Menjalankan kajian semula yang menyeluruh ke atas dasar pelaburan meliputi insentif dan struktur cukai
Menambah baik pengurusan semua insentif pelaburan sedia ada bagi mengoptimum sumber

Menggalakkan pelaburan dalam teknologi berkaitan Industri 4.0 bagi mengurangkan jurang dalam sektor
pembuatan

Menggalakkan pendigitalan dan inovasi bagi merangsang pertumbuhan

Memberi tumpuan kepada perkhidmatan berintensif pengetahuan untuk mengembangkan sektor
perkhidmatan moden

Mencergaskan sektor pembuatan ke arah menghasilkan produk yang lebih kompleks dan pelbagai

Memodenkan pertanian dengan mempercepat penerimagunaan teknologi pertanian dan menggalakkan
pendekatan berasaskan kluster melalui integrasi menegak rantaian bekalan bagi tanaman terpilih

Memupuk amalan mampan dan meningkatkan kandungan pengetahuan untuk mentransformasi sektor
pembinaan

Menambah baik ekosistem eksport

Meningkatkan rantaian nilai produk eksport

Mempergiat pengantarabangsaan dalam sektor perkhidmatan

Menggalakkan lebih banyak penggunaan input tempatan dalam projek infrastruktur utama

Menjadualkan import barang modal yang bernilai tinggi (lumpy) untuk tempoh yang lebih panjang

Meningkatkan hasil daripada cukai tidak langsung dan hasil bukan cukai
Memaksimum pemulihan kos aset Kerajaan

Mengoptimum dan merasionalisasi perbelanjaan untuk mengimbangkan pertumbuhan ekonomi dan
pengukuhan fiskal

Menambah baik sistem pengurusan hutang awam

Prospek Ekonomi Makro, 2016-2020

Tonggak I:

Mereformasi Tadbir Urus ke arah
Meningkatkan Ketelusan dan
Kecekapan Perkhidmatan Awam

Satu daripada bidang tumpuan utama KSP adalah untuk
menambah baik tadbir urus serta mendukung akauntabiliti
dan ketelusan dalam pentadbiran Kerajaan. Langkah yang
tegas dan berkesan akan dilaksana untuk memacu agenda
reformasi ke arah memperkukuh mekanisme semak dan
imbang pada semua peringkat bagi mengembalikan semula
kepercayaan dan keyakinan rakyat. Dalam hal ini, inisiatif
yang berkaitan dengan empat bidang keutamaan akan
dilaksana iaitu menambah baik tadbir urus pada semua
peringkat, meningkatkan integriti dan akauntabiliti, menguat
kuasa pengurusan kewangan awam yang berhemat dan
memperkukuh penyampaian perkhidmatan awam.

Bidang Keutamaan dan Strategi

Tadbir urus pada semua peringkat akan ditambah baik
melalui penguatkuasaan tegas doktrin pengasingan kuasa
antara eksekutif, perundangan dan kehakiman seperti
yang termaktub dalam Perlembagaan Persekutuan.
Penambahbaikan ini akan dapat dicapai melalui pelaksanaan
tiga strategi utama, iaitu memperkukuh mekanisme semak
dan imbang, menambah baik hubungan antara Kerajaan
Persekutuan, kerajaan negeri dan kerajaan tempatan serta
mereformasi sistem politik. Sementara itu, integriti dan
akauntabiliti akan ditingkatkan pada semua peringkat

bagi mengembalikan keyakinan terhadap ekonomi dan
pentadbiran. Dalam hal ini, usaha akan diambil untuk
memperkukuh agenda pencegahan rasuah, meningkatkan
ketelusan serta memupuk nilai murni dan amalan kerja
beretika.

Kewangan awam akan terus diperkukuh dengan
menguatkuasakan pelaksanaan pengurusan secara berhemat.
Bidang keutamaan ini akan dilaksana dengan mempertingkat

sistem belanjawan, menambah baik pengurusan perolehan
serta memperkukuh rangka kerja pengurusan prestasi,
pemantauan dan penilaian. Di samping itu, usaha ke arah
mentransformasi perkhidmatan awam yang lebih berpaksikan
rakyat akan dipergiat. Strategi utama yang telah dikenal
pasti bagi menambah baik penyampaian perkhidmatan
awam pada semua peringkat adalah mereformasi institusi
sektor awam, memperkemas semula perkhidmatan yang
disediakan dan memperkasa pihak berkuasa tempatan.
Kerajaan akan mewujudkan sistem tadbir urus yang bersih,
cekap dan amanah yang diterapkan dengan integriti dan
keterbukaan serta dilengkapi dengan keupayaan tertinggi
dalam menyampaikan perkhidmatan awam yang terbaik
untuk negara.

Tonggak Il:
Memperkukuh Pembangunan
Inklusif dan Kesejahteraan Rakyat

Pelaksanaan pembangunan inklusif akan diperkukuh bagi
meningkatkan kemakmuran dan kesejahteraan rakyat
Malaysia. Berasaskan penekanan kepada pertumbuhan
dengan ekuiti, pelaksanaan ini akan menyediakan peluang
yang saksama bagi membolehkan rakyat turut serta dan
mendapat manfaat daripada pertumbuhan ekonomi dan
pembangunan inklusif. Sementara itu, usaha akan dipergiat
untuk meningkatkan kesejahteraan rakyat melalui pelbagai
langkah. Matlamat ini akan dicapai melalui dua bidang
keutamaan, iaitu memperkukuh inklusiviti ke arah masyarakat
yang saksama dan meningkatkan kesejahteraan untuk semua.

Bidang Keutamaan dan Strategi

Peningkatan pendapatan dan kuasa beli isi rumah B40 adalah
penting bagi menambah baik kualiti hidup dan daya tahan
serta mengurangkan ketidaksamarataan pendapatan secara
keseluruhan. Dalam hal ini, program peningkatan pendapatan
serta penyediaan keperluan asas akan terus diberikan

kepada kumpulan isi rumah miskin dan berpendapatan

Tonggak I: Mereformasi Tadbir Urus ke arah Meningkatkan Ketelusan
dan Kecekapan Perkhidmatan Awam

Bidang Keutamaan A Bidang Keutamaan B
Menambah baik tadbir urus pada Meningkatkan
semua peringkat : integriti dan akauntabiliti
Strategi A1 Strategi B1
Memperkukuh mekanisme semak dan imbang Memperkukuh agenda pencegahan rasuah

Strategi A2 Strategi B2
Menambah baik hubungan antara Kerajaan Persekutuan, Meningkatkan ketelusan
kerajaan negeri dan kerajaan tempatan Strategi B3

Strategi A3
Mereformasi sistem politik

Memupuk nilai murni dan amalan kerja beretika

Memperkemas semula perkhidmatan yang disediakan

Menguatkuasakan pelaksanaan
pengurusan kewangan awam
secara berhemat

Memperkukuh penyampaian
perkhidmatan awam

Mereformasi institusi sektor awam
Mempertingkat sistem belanjawan

Menambah baik pengurusan perolehan
Memperkasa pihak berkuasa tempatan

Memperkukuh rangka kerja pengurusan prestasi,
pemantauan dan penilaian

Menambah baik tadbir urus
pada semua peringkat

Tonggak II: Memperkukuh Pembangunan Inklusif dan Kesejahteraan
Rakyat

\7

Strategi A2 Strategi A3

Memperkukuh Komuniti Memperkasa kumpulan
Ekonomi Bumiputera minoriti
(BEC)

Strategi A4

BIDANG

Menangani
KEUTAMAAN A keperluan
Memperkukuh inklusiviti ke SIGRENLEND SEIE)?

khusus

arah masyarakat yang saksama

BIDANG .

: Strategi
Strategi KEUTAMAAN B e
_Bl Meningkatkan Menggalakkan
M:S;’;gk;;ﬁa" kesejahteraan nilai murni dan
i rakyat gaya hidup

aktif

Strategi B2 S i B4
Menyediakan trategi

IELED Strategi B3 Menjadikan
(T Memperkukuh negara lebih
milik dan selamat dan
berkualiti terjamin

sistem penyampaian
penjagaan kesihatan

Menambah baik Meningkatkan taraf isi rumah Menangani keperluan
ketidakseimbangan B40 ke arah masyarakat kumpulan sasar
pendapatan secara kelas menengah khusus

keseluruhan

Peningkatan keseluruhan dalam Indeks Kesejahteraan Rakyat Malaysia (MyWI?)

Menyediakan perumahan mampu
milik dan berkualiti

Memperkukuh sistem penjagaan

rendah. Usaha juga akan dipergiat bagi meningkatkan
kapasiti dan keupayaan isi rumah B40 untuk menambah

baik kebolehpasaran dan produktiviti serta menggalakkan
keusahawanan. Inisiatif utama termasuk meningkatkan akses
kepada pendidikan dan latihan kemahiran yang berkualiti
pada semua peringkat, menyediakan program pembangunan
keusahawanan yang menyeluruh dan bersepadu serta
menggalakkan penerimagunaan teknologi moden dan amalan
terbaik.

Strategi untuk membangunkan BEC yang berdaya tahan dan
mampan akan diteruskan bagi meningkatkan penglibatan
Bumiputera dalam ekonomi. Langkah utama termasuk
meningkatkan kebolehpasaran Bumiputera dalam pekerjaan
berpendapatan tinggi, meningkatkan kawalan efektif

dan kemampanan pemilikan korporat Bumiputera serta
membangunkan PKS yang berdaya tahan dan mampu
menembusi pasaran global. Sementara itu, program khas
akan dilaksana bagi Orang Asli, Anak Negeri Sabah dan
Bumiputera Sarawak di kawasan luar bandar dan pedalaman
serta kumpulan tertentu dalam kalangan masyarakat India
dan Cina untuk membangunkan potensi ekonomi dan
membasmi kemiskinan.

Kesejahteraan komuniti akan dipertingkat dengan menangani
keperluan golongan sasar khusus, iaitu kanak-kanak,

belia, wanita, warga emas, orang kurang upaya (OKU) dan
keluarga. Tumpuan yang lebih mendalam akan diberi bagi
menyokong keperluan dan kepentingan serta memupuk
potensi kanak-kanak. Di samping itu, kebolehcapaian kepada
latihan kepimpinan dan kemahiran serta peluang pekerjaan
dan keusahawanan bagi golongan belia akan dipertingkat.
Sementara itu, penyediaan sistem sokongan bersepadu dan
pembangunan persekitaran yang kondusif akan ditambah
baik bagi meningkatkan penyertaan wanita, warga emas

dan OKU dalam aktiviti ekonomi dan kemasyarakatan serta
memastikan kesejahteraan dan daya tahan keluarga.

Kesejahteraan rakyat kekal sebagai keutamaan tertinggi
dalam merealisasi pendekatan pembangunan seimbang.

Ke arah ini, usaha akan ditumpu bagi meningkatkan

kuasa beli, menyediakan perumahan mampu milik dan
berkualiti, memperkukuh sistem penyampaian penjagaan
kesihatan, menjadikan negara lebih selamat dan terjamin
serta menggalakkan nilai murni dan gaya hidup aktif.
Penguatkuasaan bagi membendung manipulasi bekalan
dan harga akan dipergiat manakala lebih banyak ruang yang
menawarkan barangan dan perkhidmatan pada harga patut
akan disediakan bagi menangani peningkatan kos sara hidup.
Program perumahan akan diteruskan melalui penyediaan
perumahan mampu milik dan berkualiti kepada isi rumah
miskin serta berpendapatan rendah dan sederhana.

Sistem penyampaian penjagaan kesihatan akan dipertingkat
dengan mewujudkan sistem kesihatan yang mampan,
mengoptimum sumber kewangan, memperkukuh kesihatan
penduduk dan mempererat kerjasama dalam kalangan

pihak berkepentingan. Usaha juga akan ditumpu dalam
mewujudkan negara yang lebih selamat dan terjamin dengan
memperkukuh agensi penguatkuasaan dan keselamatan
serta mempergiat usaha pencegahan jenayah. Sementara
itu, inisiatif akan diteruskan untuk memupuk nilai murni

bagi mewujudkan masyarakat Malaysia yang progresif

dan bersatu. Dalam membentuk identiti Malaysia, usaha

dan inisiatif akan terus diperkukuh untuk mengekalkan
kepelbagaian budaya masyarakat. Tambahan lagi, keutamaan
akan diberi dalam mewujudkan masyarakat yang harmoni dan
makmur dengan mengukuh integrasi sosial dan menggalak
perpaduan nasional. Pada masa yang sama, sukan akan
terus menjadi salah satu platform dalam menggalakkan gaya
hidup aktif serta menyatupadukan rakyat bagi meningkatkan
kesejahteraan masyarakat. Sementara itu, pendekatan
baharu keseluruhan sukan akan diterima pakai dalam
merangka pelan hala tuju sukan nasional bagi menggalakkan
kecemerlangan bersukan.

Tonggak lll:

Menuju ke arah Pembangunan
Wilayah yang Seimbang

Usaha akan dipergiat untuk menangani ketidakseimbangan
pembangunan dalam kalangan enam wilayah iaitu Utara,
Timur, Tengah, Selatan, Sabah dan Sarawak bagi menggalakkan
pertumbuhan yang saksama dan meningkatkan kesejahteraan
rakyat. Tumpuan akan diberi bagi meningkatkan aktiviti
ekonomi terutama di kawasan kurang membangun dalam
negeri dan wilayah serta mengurangkan jurang pembangunan
antara bandar dan luar bandar. Di samping itu, bandar

utama dan kawasan pertumbuhan yang dikenal pasti akan
dimanfaatkan untuk mempercepat pertumbuhan ekonomi.
Kerjasama antara negeri akan terus dipertingkat bagi
memastikan pembangunan wilayah yang seimbang. Pada masa
yang sama, kerjasama serantau ASEAN akan dipergiat bagi
mempercepat dan memudah cara aktiviti ekonomi di kawasan
sempadan. Justeru, tiga bidang keutamaan telah dikenal pasti
untuk mencapai pembangunan wilayah yang seimbang, iaitu
memperkukuh pembangunan ekonomi wilayah, merapatkan
jurang pembangunan antara bandar dan luar bandar serta
mempercepat pembangunan di Sabah dan Sarawak.

Bidang Keutamaan dan Strategi

Langkah akan dilaksana untuk mempercepat pertumbuhan
ekonomi serta menangani ketidakseimbangan antara dan
dalam wilayah bagi menuju ke arah pembangunan wilayah
yang seimbang. Langkah ini termasuk memperkukuh dan
memperkemas perancangan pembangunan negeri dan
wilayah untuk merangsang pembangunan ekonomi dalam
menggalakkan pertumbuhan seimbang. Usaha juga akan
dipergiat untuk memoden dan mempelbagai asas ekonomi
bagi pertumbuhan ekonomi yang rancak dan dinamik. Di
samping itu, bandar utama akan dimanfaatkan sebagai

pemangkin bagi menarik pelaburan dan perdagangan serta
meningkatkan ketersambungan dengan kawasan luar bandar
dan pinggir bandar. Sementara itu, kerjasama serantau
ASEAN akan dipergiat untuk mempercepat dan memudah
cara pembangunan ekonomi di zon ekonomi khas serta
meningkatkan ketersambungan bagi menggalakkan aktiviti
pelancongan dan perdagangan.

Infrastruktur luar bandar akan dipertingkat untuk memacu
aktiviti sosioekonomi dalam usaha merapatkan jurang antara
bandar dan luar bandar. Hubung kait antara bandar dan luar
bandar juga akan ditambah baik untuk menggalakkan integrasi
ekonomi yang lebih baik dan memperluas perkhidmatan ke
kawasan luar bandar. Di samping itu, aktiviti ekonomi setempat
di luar bandar akan diwujudkan untuk menjana pendapatan
serta meningkatkan peluang pekerjaan dan perniagaan bagi
masyarakat luar bandar. Dalam hal ini, pembangunan mampan
dan bersepadu di kawasan luar bandar akan merapatkan
jurang pembangunan antara negeri dan wilayah.

Pembangunan di wilayah Sabah dan Sarawak akan terus
menjadi keutamaan dengan tumpuan diberi kepada
pengukuhan pembangunan inklusif dan saksama untuk
memberi manfaat kepada rakyat. Usaha berterusan untuk
mengembangkan aktiviti ekonomi di Sabah dan Sarawak akan
dilaksana dengan memanfaatkan sumber kekayaan dan bidang
terpilih melalui pelaksanaan pelbagai strategi. Pertumbuhan
ekonomi dan perancangan pembangunan akan dipergiat untuk
mempercepat pembangunan di kawasan kurang membangun.
Usaha akan diteruskan untuk menambah baik ketersambungan
dan akses kepada infrastruktur, ameniti dan perkhidmatan
asas. Tumpuan juga akan diberi kepada peningkatan peluang
pekerjaan untuk menambah baik taraf hidup manakala
pembangunan tanah adat di Sabah dan Sarawak akan
dipertingkat untuk menjana pendapatan isi rumah B40 dan
membasmi kemiskinan.

Tonggak lll: Menuju ke arah Pembangunan Wilayah yang Seimbang

BIDANG Memperkukuh BIDANG Merapatkan jurang BIDANG Mempercepat
LCIEWEEYY pembangunan (LW EEL S S embansunaniantara LCILVEEUN S sembangunan di
A ekonomi wilayah B bandar dan luar bandar ¢ Sabah dan Sarawak

Memperkukuh dan Mempergiat
memperkemas Mempertingkat pertumbuhan .
perancangan Strategi infrastruktur Strategi ekonomi dan Strategi
pembangunan Al luar bandar Bl perancangan Cc1
negeri dan wilayah pembangunan

Memoden dan Menambah baik Mempertingkat
Strategi mempelbagai asas Strategi hubung kait antara Strategi infrastruktur untuk
A2 ekonomi B2 bandar dan luar c2 menambah baik
bandar ketersambungan
Mewujudkan Memperluas

Memperkukuh pembangunan ekonomi wilayah

Rangka kerja

pembangunan
wilayah

bandar

Tonggak IV:
Memperkasa Modal Insan

Pembangunan modal insan akan terus menjadi keutamaan
untuk memperkasa tenaga kerja dalam menyokong
pertumbuhan ekonomi. Tumpuan akan diberi untuk
mewujudkan modal insan yang berkemahiran, berpengetahuan
dan inovatif bagi memenuhi keperluan industri. Inisiatif
pembangunan modal insan akan menyediakan peluang untuk
pekerjaan yang berkualiti serta memastikan akses kepada
pendidikan dan latihan berkualiti ke arah membina negara
yang lebih inklusif, saksama dan makmur. Inisiatif ini akan
dilaksana melalui empat bidang keutamaan, iaitu mereformasi
pasaran buruh, menambah baik kecekapan dan produktiviti
buruh, meningkatkan akses kepada pendidikan dan latihan
yang berkualiti serta memupuk jalinan industri-akademia yang
lebih kukuh.

Bidang Keutamaan dan Strategi

Kerajaan akan mempergiat usaha dalam menangani

isu pewujudan pekerjaan mahir yang tidak mencukupi,
pertumbuhan gaji yang rendah, kadar pengangguran yang
tinggi dalam kalangan belia dan guna tenaga tidak penuh
dalam kalangan siswazah serta ketidakpadanan kemahiran.
Beberapa inisiatif akan dilaksana untuk mewujudkan lebih
banyak pekerjaan mahir, mengenal pasti kemahiran kritikal dan
menangani kekurangan tenaga kerja mahir serta meningkatkan
gaji dan upah supaya setimpal dengan tahap produktiviti.
Usaha juga akan diambil untuk mengurangkan kebergantungan
kepada pekerja asing dengan menggalakkan lebih banyak
automasi dan mengawal selia bilangan pekerja asing dengan
ketat melalui pengenalan kepada sistem levi berperingkat. Di
samping itu, kecekapan dan produktiviti buruh akan ditambah
baik dengan memperkukuh hak pekerja untuk memperbaiki
keadaan kerja serta meningkatkan penyertaan wanita dalam
tenaga buruh bagi memperluas kumpulan bakat.

Usaha yang berterusan akan dilaksana dalam memastikan
akses kepada pendidikan dan latihan berkualiti yang saksama
dan inklusif. Pelajar akan dilengkapkan dengan pengetahuan
dan pelbagai kemahiran pada setiap peringkat pendidikan
untuk meningkatkan kebolehpasaran. Keutamaan akan diberi
untuk meningkatkan kualiti pendidikan bagi menambah baik
outcome murid dalam pendidikan prasekolah, rendah dan
menengah. Sementara itu, usaha bersepadu akan dilaksana ke
arah meningkatkan kualiti siswazah serta program akademik
dan mengukuhkan keupayaan penyelidikan. Di samping itu,
status autonomi yang dimiliki oleh universiti awam akan
dimanfaatkan bagi memastikan kewangan yang mampan.

Usaha juga akan dipergiat untuk menambah baik kualiti

TVET dalam meningkatkan kebolehpasaran lepasan TVET.
Penekanan akan diberi untuk mengkaji semula program TVET
yang ditawarkan, melaksana sistem akreditasi yang diharmoni
dan mengukuhkan TVET sebagai laluan pendidikan pilihan.
Pelaksanaan inisiatif ini akan memastikan penyampaian
program TVET yang berkualiti dan kebolehpasaran lepasan
TVET. Di samping itu, kerjasama industri yang lebih luas akan
dipergiat untuk meningkatkan tahap pendidikan dan latihan
bagi menghasilkan bakat berkualiti.

Tonggak V:

Mempertingkat Kemampanan
Alam Sekitar melalui
Pertumbuhan Hijau

Inisiatif pertumbuhan hijau akan dipertingkat bagi memastikan
kemampanan sumber asli dan meningkatkan daya tahan
terhadap perubahan iklim dan bencana di samping mencapai
pertumbuhan ekonomi yang lebih tinggi. Usaha ke arah
pertumbuhan hijau akan terus dipergiat untuk mencapai
pembangunan mampan bagi melindungi khazanah semula jadi
untuk generasi masa kini dan masa hadapan. Matlamat ini akan
dicapai melalui tiga bidang keutamaan, iaitu memperkukuh
tadbir urus, memulihara sumber asli serta menangani
perubahan iklim dan mengurangkan risiko bencana.

Tonggak IV: Memperkasa Modal Insan

-
A

Mereformasi

Strategi Al Strategi A2 BIDANG
Menjgna I\/Ieningkgatkan KEUTAMAAN] | Ppasaran buruh
pekerjaan gaji dan upah A

berkemahiran

wbf

Strategi A3 Strategi A4
Menambah baik Menambah baik
pengurusan pekerja  keadaan pasaran
asing buruh

Strategi B1
Memperkukuh hak
pekerja

Menambah baik
| kecekapan dan
| produktiviti buruh

BIDANG
KEUTAMAAN
B

Strategi B2
_____________ Meningkatkan penyertaan
wanita dalam tenaga buruh

- A S T

/u ), KEUTAMAAN | Meningkatkan akses kepada Y 4 Aol .
c / pendidikan dan latihan yang “<
Strategi C1 berkualiti %
Meningkatkan kualiti e &
pendidikan
Strategi D1

Membangunkan kemahiran

f fe) Memupuk yang relevan dengan industri
R \jalinan
Strategi C2 Strategi C3 |\ industri-
Mengutamakan Menambah baik KEsI'I'I?AI-}V’I‘lEAN .
kualiti berbanding  pendidikan untuk | akademia
kuantiti dalam TVET semua rakyat / yang lebih

kukuh

Strategi D2
Menggalakkan sumbangan
masyarakat dan industri

Menambah baik kecekapan dan
Mereformasi pasaran buruh produktiviti buruh

2018-2020
Pertumbuhan Pampasan pekerja Gaji penengah Kajian semula Undang-Undang Perburuhan:
produktiviti buruh kepada KDNK bulanan Akta Kerja 1955, Akta Kesatuan Sekerja 1959 dan

Akta Perhubungan Perusahaan 1967

Memupuk
jalinan industri-
Meningkatkan akses kepada pendidikan dan akademia
latihan yang berkualiti yang lebih kukuh
s s ) S Sova
'SDG 'SDG 'ca o oo X506 o0o 2506 g B 'soG &
ot S T W ot W e Y
o. QAV ‘) o. ‘3 o. q % %
°  Setara 3 P 3 2 P
L] ° ) o ) o
e dengan purata ¢ sejagat * 225,000 ° . dalam .
[ ] [ ] [ ]
¢, antarabangsa (295%) b . 100 teratas,
L] o L] L] [ ] °
L] o L] L] [ ] o
®eo0® *ecec’ ®eeee®
Malaysia mensasarkan Enrolmen Pengambilan 2 universiti dalam Lepasan TVET
untuk berada sekurang- pendidikan lepasan SPM ke kalangan 100 teratas mendapat pekerjaan
kurangnya setara dengan prasekolah dan aliran TVET QS World University dalam tempoh 6
purata antarabangsa menengah Rankings bulan selepas tamat
dalam penilaian TIMSS pengajian
dan PISA Ve

°°. Sasaran Asal O Sasaran Dipinda .Sasaran Baharu

Tonggak V: Mempertingkat Kemampanan Alam Sekitar melalui

Pertumbuhan Hijau

BIDANG KEUTAMAAN A

Memperkukuh
tadbir urus

Strategi Al
Memperkukuh rangka kerja dasar,
perundangan dan institusi

Strategi A2
Menambah baik kapasiti dan keupayaan,
penguatkuasaan dan pemantauan

Strategi A3
Meningkatkan kesedaran dan memupuk
rasa tanggungjawab bersama

BIDANG KEUTAMAAN C

Menangani perubahan iklim dan
mengurangkan risiko bencana

& Strategi C1

Mempergiat tindakan mitigasi
perubahan iklim

Strategi C2
Mempertingkat tindakan adaptasi
perubahan iklim

Strategi C3
Memperkukuh pengurusan
risiko bencana

BIDANG KEUTAMAAN B

Memulihara sumber asli

Strategi B1

Memulihara kawasan terestrial dan air daratan

Strategi B2

Memulihara ekosistem pesisir pantai dan marin

Strategi B3

Meningkatkan punca pendapatan dan kapasiti

orang asli dan masyarakat setempat

Memperkukuh tadbir urus Memulihara sumber asli
%, %,
e®®e %\ igG\f‘m e®®e %‘i 12‘;\“3
o® ol = o® OIO

[ IM [ ]

Akta J Sekurang- % . Sekurang- %
Perlindungan ¢ kurangnya ¢ kurangnya
Alam Sekitar % %

..0 10 ... ..Q 17 ...
...’... ...’...
Penggubalan akta Kawasan pesisir pantai dan Kawasan terestrial dan air daratan
bagi mempertingkat marin diwartakan sebagai diwartakan sebagai kawasan
tadbir urus alam sekitar kawasan perlindungan perlindungan

< Sasaran Asal OSasaran Baharu

Menangani perubahan iklim dan mengurangkan risiko bencana

<@M@ @Mb
h‘;‘?Gg .ocog DG%

s Pelan
¢ Induk
. DSM

Pengurangan intensiti pelepasan GHG kepada KDNK Penggubalan pelan induk pengurusan permintaan tenaga
menjelang tahun 2030! berbanding tahap pada tahun (DSM) yang menyeluruh
2005

< kurangnya ?

Kapasiti terpasang tenaga Perolehan hijau Kerajaan bagi produk
boleh baharu dan perkhidmatan hijau terpilih

dan banijir serta ° juta °

Pembangunan sistem bersepadu bagi memperkukuh Rakyat dilindungi melalui projek tebatan banjir

pengurusan risiko bencana

.

Nota: * Selaras dengan komitmen Malaysia kepada Perjanjian Paris di bawah Konvensyen Rangka Kerja Perubahan Iklim Pertubuhan Bangsa-Bangsa Bersatu (UNFCCC)
untuk mengurangkan sebanyak 45% daripada intensiti pelepasan GHG kepada keluaran dalam negeri kasar (KDNK) menjelang tahun 2030 berbanding tahap pada

tahun 2005.



Bidang Keutamaan dan Strategi

Struktur tadbir urus yang dipertingkat akan memudah cara
peralihan ke arah pertumbuhan hijau dan membolehkan
pengurusan sumber yang lebih baik. Oleh itu, usaha untuk
memperkukuh tadbir urus alam sekitar melalui strategi utama
akan dilaksana dalam tempoh akhir Rancangan. Strategi

ini termasuk pengukuhan rangka kerja dasar, perundangan
dan institusi, peningkatan kapasiti dan keupayaan dalam
penguatkuasaan dan pemantauan serta meningkatkan
kesedaran dan memupuk tanggungjawab bersama dalam
kalangan pihak berkepentingan.

Kerajaan akan terus memastikan pemuliharaan dan
pengurusan sumber asli yang lebih baik. Pengurusan yang
cekap dan penggunaan sumber asli secara mampan akan
diberi penekanan dalam memastikan kemampanan alam
sekitar dan akses secara berterusan kepada sumber asli oleh
generasi masa kini dan masa hadapan. Dalam hal ini, strategi
utama akan dilaksana melalui pemuliharaan kawasan terestrial
dan air daratan serta pesisir pantai dan marin. Di samping itu,
punca pendapatan dan keupayaan orang asli dan masyarakat
setempat akan dipertingkat untuk menyokong pemuliharaan
sumber asli.

Usaha untuk menangani perubahan iklim akan dipergiat
melalui pengurangan pelepasan gas rumah kaca (GHG)
daripada sektor utama pelepasan GHG, terutama tenaga,
pengangkutan dan sisa. Di samping itu, usaha untuk
memanfaatkan nilai ekonomi melalui amalan kecekapan
sumber akan dipergiat dengan memperluas pelaksanaan
amalan SCP. Sementara itu, dalam meningkatkan daya tahan
negara terhadap impak perubahan iklim dan bencana alam,
langkah mitigasi dan adaptasi serta pengurangan risiko akan
terus dilaksana dalam sektor mudah terjejas seperti air,
tenaga, pertanian, kesihatan awam, bandar dan penempatan.

Tonggak VI:
Memperkukuh Pertumbuhan
Ekonomi

Usaha akan dilaksana untuk memperkukuh pertumbuhan
ekonomi dengan meningkatkan produktiviti dan daya saing
industri. Pada masa yang sama, langkah akan dipergiat untuk
meningkatkan pembangunan sektor dan membangunkan
aktiviti nilai ditambah yang tinggi dengan kandungan yang
berintensifkan pengetahuan. Langkah ini disokong oleh tenaga
kerja mahir dalam sektor perkhidmatan, pembuatan, pertanian
dan pembinaan. Sementara itu, penyediaan infrastruktur dan
utiliti akan terus diperkukuh untuk menyokong serta memudah
cara aktiviti ekonomi. Justeru, tiga bidang keutamaan telah
dikenal pasti, iaitu memperkukuh pertumbuhan sektoral

dan mereformasi struktur, meningkatkan inovasi dan
penerimagunaan teknologi serta menyediakan infrastruktur
berkualiti.

Bidang Keutamaan dan Strategi

Strategi untuk memperkukuh pertumbuhan sektor dan
melaksana reformasi struktur termasuk meningkatkan
pertumbuhan sektoral, meningkatkan keupayaan eksport
dan menambah baik kecekapan pasaran serta memudah cara
urusan menjalankan perniagaan. Dalam hal ini, langkah akan
diambil untuk mempercepat pemodenan sektor ekonomi,
meningkatkan kesediaan eksport dan pengantarabangsaan,
menggalakkan persaingan yang adil serta menambah baik
kawal selia dan amalan perdagangan. Di samping itu, PKS
akan digalak untuk mempertingkat aktiviti dalam rantaian
nilai ke arah menghasilkan barangan dan perkhidmatan yang
mempunyai nilai ditambah yang lebih tinggi. Sementara

itu, dalam sektor pertanian, strategi akan dilaksana bagi
memastikan jaminan bekalan dan keselamatan makanan.

Keutamaan juga akan diberi untuk mempercepat inovasi dan
penerimagunaan teknologi dalam kalangan firma tempatan,
terutama PKS bagi melonjakkan produktiviti dan bersaing
pada peringkat global. Langkah yang akan diambil termasuk
memanfaatkan potensi Revolusi Perindustrian Keempat (4IR)
yang dapat menyediakan peluang perniagaan dan penjanaan
kekayaan baharu. Oleh itu, bagi memanfaatkan 4IR, pengeluar
perlu memangkin penerimagunaan teknologi berkaitan
Industri 4.0 untuk terus kekal berdaya saing dalam rantaian
nilai global. Selain itu, penyelidikan dan inovasi akan dijajar
mengikut bidang keutamaan bagi mempercepat pertumbuhan
yang didorong oleh inovasi. Di samping itu, PKS khususnya
akan digalakkan untuk terus memperkukuh pembangunan
kapasiti serta mempercepat penerimagunaan teknologi bagi
meningkatkan pertumbuhan pada kadar yang lebih cepat dan
memperluas jangkauan pasaran.

Penyediaan infrastruktur yang berkualiti dan utiliti yang cekap
akan diperkukuh untuk melonjakkan pembangunan ekonomi
serta memastikan kemampanan bagi memenuhi permintaan
masa kini dan masa hadapan. Penekanan yang lebih akan
diberi untuk terus mengintegrasi mod pengangkutan yang
berbeza bagi menyediakan ketersambungan yang lancar untuk
penumpang dan barangan. Logistik dan fasilitasi perdagangan
akan diperkukuh untuk menambah baik kecekapan dan
keberkesanan perkhidmatan di sepanjang rantaian nilai bagi
meningkatkan daya saing. Infrastruktur digital akan ditambah
baik melalui peluasan rangkaian gentian optik bersama
dengan pembangunan komersial bagi infrastruktur komunikasi
yang menyediakan ketersambungan kepada lebih banyak

isi rumah. Dalam sektor air dan pembetungan, pelaburan
dalam rangkaian dan kapasiti loji rawatan yang baharu akan
diteruskan. Di samping itu, inisiatif akan dilaksana untuk terus
memperkukuh jaminan tenaga dan meningkatkan kecekapan
bekalan tenaga bagi memenuhi permintaan yang semakin
meningkat.



Tonggak VI:

Bidang
Keutamaan
A

Strategi Al
Mempertingkat pertumbuhan
sektoral melalui peningkatan

produktiviti

Strategi A2
Meningkatkan kapasiti eksport

Strategi A3
Menambah baik kecekapan
pasaran

Strategi A4
Memudah cara urusan
menjalankan perniagaan

Bidang
Keutamaan
B

Strategi B1
Memanfaatkan Revolusi
Perindustrian Keempat

Strategi B2
Meningkatkan
penerimagunaan teknologi

Strategi B3
Menjajarkan penyelidikan dan
inovasi

Strategi B4
Meningkatkan pembangunan
kapasiti

Bidang
Keutamaan
C

Strategi C1
Membangunkan sistem
pengangkutan bersepadu

Strategi C2
Memperkukuh logistik dan
fasilitasi perdagangan

Strategi C3
Menambah baik infrastruktur
digital

Strategi C4
Menambah baik perkhidmatan
air

Strategi C5
Memampankan bekalan
tenaga

Memperkukuh pertumbuhan sektoral dan mereformasi struktur

Pertumbuhan Sumbangan
2018-2020 kepada KDNK
Produktiviti ” Sumbangan
buruh 3.8* kepada jumlah
2018-2020 eksport
Sektor Sektor Sektor Sektor PKS
Perkhidmatan Pembuatan Pertanian Pembinaan

Meningkatkan inovasi dan penerimagunaan teknologi

R

Dasar Negara . % . ° % °

Industri 4.0 b A b 3
2018-2025 ° ° ° °
[ ) L ) [ ] °
00’ ®eecec’
Memangkin Industri 4.0 Perbelanjaan kasar R&D (GERD) Perbelanjaan R&D oleh perusahaan

kepada KDNK perniagaan (BERD) kepada GERD

Menyediakan infrastruktur berkualiti

subsektor berhasil perkhidmatan baharu penjanaan penapisan minyak
pengangkutan dan pembetungan elektrik di
penyimpanan bersambung Semenanjung
2018-2020 terutama di bandar Malaysia
utama

o S {. .:- Sasaran Asal O Sasaran Dipinda . Sasaran Baharu

Kesimpulan

KSP RMKe-11 melaporkan prestasi, sasaran dan cabaran utama

bagi tempoh 2016-2017 serta memperkenalkan keutamaan dan
penekanan baharu bagi tempoh 2018-2020 untuk memastikan sasaran
pembangunan negara dapat dicapai. Dalam tempoh kajian semula,
ekonomi negara mencatat prestasi yang baik walaupun berhadapan
dengan persekitaran global yang tidak menentu. Namun, beberapa
ketidaksamaan dan isu struktur ekonomi didapati terus wujud. Dalam
melangkah ke hadapan, pelaksanaan semua inisiatif pembangunan
perlu diperkukuh untuk bertindak balas secara berkesan terhadap
cabaran dalam negeri dan global. Keutamaan dan penekanan baharu
yang telah diselaras dengan aspirasi Kerajaan baharu bertujuan untuk
membina Malaysia baharu yang berpaksikan kepercayaan, ketelusan
dan akauntabiliti. Keutamaan dan penekanan ini akan meletakkan
negara pada landasan yang betul ke arah menjadi negara maju dan
inklusif.

